
 

 

ᐹᕙᓐᓛᓐᑯᑦ ᓴᖅᑭᑦᑎᑎᔪᑦ ᐃᓄᐃᑦ ᓴᓇᐅᒐᖓᓂᒃ ᓲᓵᓐ ᖁᒻᒥᖅ ᐳᐊᐃᑦ ᓴᓇᐅᒐᖓᓂᒃ 
 

ᐹᕙᓐᓛᓐᑯᑦ ᓅᓚᐅᖅᑐᑦ ᓄᑖᒧᑦ ᐊᖓᔪᖅᑳᖃᕐᕕᖕᒧᑦ ᑎᑎᕋᕐᕕᖕᒧᑦ, ᐆᒃᕕᐅᓪ 
ᐋᓐᑎᐅᕆᔫᒥ ᕖᕗᐊᕆᐅᓚᐅᖅᑐᒥ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓚᐅᖅᖢᓂ 
ᐱᐅᓴᖅᑕᐅᓇᓱᒃᑎᓪᓗᒍ ᓄᑖᖅ ᐊᖏᕐᕋᕆᓕᖅᑕᕗᑦ. ᐅᖃᐅᓯᖓᒍᑦ ᐊᖏᔪᖅᑳᑦᑕ 
ᐳᕋᐃᔭᓐ ᐱᐊᓂᐅᑉ, “ᓇᓗᓇᙱᑦᑎᐊᖅᑐᖅᐅᔭᕋᖕᓂᐊᕐᕕᖕᒧᑦ ᑲᒻᐸᓂᐅᓂᕗᑦ. 
ᑭᓯᐊᓂᓕ ᑕᒃᓱᒧᖓᑐᐃᓐᓇᐅᖏᓐᓇᑦᑕ - ᓄᓇᕗᒻᒥ ᑲᒻᐸᓂᐅᕗᒍᑦ! 
ᓇᓗᓇᙱᓪᓚᑦᑖᖁᔭᕋ, ᐱᐅᓴᖅᓯᑎᓪᓗᑕ ᓄᑖᒥᒃ ᑎᑎᕋᕐᕕᑦᑎᓐᓂᒃ, ᑕᒪᓐᓇ 
ᓱᓕᔪᖅ ᓂᐱᖅᑯᖅᑐᓪᓗᓂ ᓱᖅᑯᐃᓇᑦᑎᐊᖅᖢᓂᓗ, ᐊᒻᒪ ᑖᒃᑯᐊ ᐃᓄᐃᑦ ᑐᑭᓯᓲᑦ 

ᓯᕗᓪᓕᖅᐹᒥᒃ ᐃᓯᕌᖓᒥᒃ.” 
 

ᐅᑕᖅᑭᕕᖓ ᐊᖓᔪᖅᑳᖃᕐᕕᖕᒥ ᑎᑎᕋᕐᕕᑦᑎᓐᓂ ᐅᓄᖅᑐᓂᒃ ᑮᓇᖃᕐᒪᑦ ᑲᒻᐸᓂᐅᔪᖅ, ᐱᒻᒪᕆᐅᓪᓗᓂᓗ ᑖᓐᓇ 
ᐃᓯᖅᑕᐅᒐᔪᒃᑐᑦ ᐃᓂ ᑭᒡᒐᖅᑐᐃᓗᓂ ᐹᕙᓐᓛᓐᑯᑦ ᐊᔾᔨᒌᙱᕈᓘᔭᖅᑐᓂᒃ ᐃᖅᑲᓇᐃᔭᖅᑎᖏᓐᓂᒃ ᑲᒻᐸᓂᐅᓪᓗ 
ᐱᖅᑯᓯᖓᓂᒃ. ᓴᖅᑭᔮᖅᑎᓐᓇᓱᒃᖢᒍ ᑕᒪᓐᓇ, ᓴᖅᑮᓯᒪᔪᒍᑦ ᓄᓇᕗᓗᒃᑖᒥ ᑎᑎᕋᐅᔭᕐᓂᕐᒧᑦ ᓵᓚᖃᕋᓱᖕᓂᕐᒥᒃ 
ᐊᖏᔪᒧᑦ ᓴᓇᔭᐅᔪᒧᑦ, ᐃᓄᐃᑦ ᓴᓇᙳᐊᒐᖓᓂᒃ ᐱᐅᓴᖅᑕᐅᖁᓪᓗᒍ ᓄᑖᖅ ᐃᓂᕗᑦ. ᓴᓇᙳᐊᒐᕐᓄᑦ 
ᓵᓚᖃᖅᑎᑦᑎᓇᓱᖕᓂᕐᒧᑦ ᑲᑎᒪᔨᐊᓛᑦ ᕿᒥᕐᕈᓯᒪᔪᑦ ᐊᒥᓱᓂᒃ ᑐᓂᔭᐅᔪᓂᒃ ᐊᒻᒪ ᐱᐅᒃᓴᓪᓚᕆᒃᖢᑎᒃ 
ᖃᐅᔨᓴᒐᒃᓴᓂᒃ ᐱᓕᕆᓂᕐᓂᒃ ᑐᓂᔭᐅᔪᓂᒃ ᓲᓴᓐ ᖁᒥᒃ ᐳᕋᐃᑦᒥᑦ ᐃᖃᓗᒃᑑᑦᑎᐊᖅ, ᓄᓇᕘᒻᒥ. 
ᓵᓚᖃᓚᐅᖅᑎᓪᓗᒍ ᓵᓚᒃᓴᖅᑎᑦᑎᓇᓱᖕᓂᑦᑎᓐᓂ, ᓲᓴᓐ ᑐᓂᔭᐅᓚᐅᖅᑐᑦ $2,500−ᓂᒃ ᐊᒻᒪ ᓂᐅᕐᕈᓪᓗᓂ 
ᑐᕌᓐᑐᒧᑦ ᓴᖅᑮᔭᖅᑐᖅᖢᓂ ᓴᓇᓂᑯᒥᓂᒃ.  
 
ᐅᖃᖃᑎᒌᓚᐅᖅᖢᑎᒃ ᑐᓴᖃᑎᒌᓚᐅᖅᑎᓪᓗᒋᓪᓗ ᑲᒻᐸᓂᑦᑕ ᒥᒃᓵᓄᑦ, ᐹᕙᓐᓛᓐᑯᑦ ᐱᒻᒪᕆᐅᒋᔭᖏᓐᓂᑦ, 
ᐱᐅᓯᕆᕙᓚᐅᖅᑕᖏᓐᓂᒃ, ᐊᒻᒪᓗ ᐃᓄᐃᑦ ᓄᓇᖏᑦ ᐃᓚᐅᑎᑕᐅᓂᖏᓐᓄᑦ, ᓲᓴᓐ ᐱᓕᕆᓯᑲᐅᑎᒋᓚᐅᖅᑐᖅ. 
ᐃᓚᓕᐅᑎᓪᓗᓂᒋᑦ ᐃᓗᓕᖏᑦ ᐊᔾᔨᐅᙱᑦᑐᒧᑦ ᓴᓇᐅᒐᖏᓐᓄᑦ, ᓴᓇᓪᓗᓂᐅᒃ 
ᐅᕙᑦᑎᓐᓄᑐᐊᖅ. ᓲᓵᓐ ᖃᐅᔨᓴᖃᑕᐅᓚᐅᕐᒥᔪᖅ ᐃᓅᓯᕐᓂᒃ ᕿᑭᖅᑖᓘᑉ 
ᐅᐊᖕᓇᖓᓂᕐᒥᐅᑕᓂᒃ, ᐃᒃᐱᒋᓪᓗᓂᒋᑦ ᐃᓗᓕᐅᑎᔭᕆᐊᖃᕐᓂᖏᓐᓄᑦ ᐊᒥᓱᒐᓚᑦ 
ᓇᓕᐊᓪᒪᑦᑖᖅ ᐃᓗᓕᖏᑦ ᐋᕿᒃᓱᖅᖢᓂᒋᑦ ᓄᓇᖓᓄᑦ ᓴᓇᐅᒐᖓᓄᑦ. 
 
ᐹᕙᓛᓐᑯᑦ ᐅᔭᕋᖕᓂᐊᕐᕕᖓ ᑕᑉᐹᓂᐊᓘᖅᑐᖅ! ᖃᐅᔨᓚᐅᖅᑐᖓ ᖃᐃᕈᓖᑦ 
ᐊᔾᔨᒋᙱᒻᒪᒋᑦ ᑕᖅᓴᖏᑦ ᑕᒫᓂ ᓄᓇᒋᔭᓐᓂ. ᖃᐅᔨᓚᐅᕐᒥᔪᖓ ᑑᒑᓕᖕᓂᒃ, 
ᑕᑯᓚᐅᖅᓯᒪᙱᑕᓐᓂᒃ,” ᐅᖃᖅᑐᖅ. 
 
“ᐊᒃᑐᖅᑕᐅᓪᓚᕆᓚᐅᖅᑐᖓ ᖃᖅᑲᖏᓐᓂᒃ, ᑕᐃᒪᓕ ᑕᑯᓕᓚᐅᖅᐸᕋ ᐅᓂᒃᑳᖅ 
ᓴᖅᑭᑉᐸᓪᓕᐊᔪᖅ,” ᐃᓚᒋᐊᖅᓯᔪᖅ. “ᑕᐃᒪᐃᓐᓂᖓᓄᑦ ᖃᐅᔨᒪᓕᕋᒪ 
ᐱᒋᐊᕈᒪᓂᓐᓂᒃ ᐊᑭᓐᓇᕐᒥᐅᑕᒥᒃ ᖃᖅᑲᖃᕐᓗᓂ ᐊᕙᓗᐊᓂ ᖁᓛᓃᑦᑐᒥᒃ.” 
 
 
ᐱᒋᐊᖅᑳᖅᑎᓐᓇᒍ, ᓲᓴᓐ ᑎᑭᓴᐃᓚᐅᖅᑐᖅ ᐊᑐᕆᐊᖃᖅᑕᖏᓐᓂᒃ ᓱᓇᒃᑯᑖᓂᒃ ᓴᓇᔾᔪᑎᒋᓂᐊᖅᑕᖏᓐᓂᒃ, 
ᐱᖃᓯᐅᔾᔨᔪᑦ ᕿᕐᓂᖅᑕᖅ ᑐᓄᒋᔭᖓ ᔭᐸᒃᓴᖅ ᐊᒻᒪᓗ ᐊᑦᑎᖅᖢᓂᐅᒃ ᓄᓇᐅᔪᒥᒃ ᐱᐅᔾᔭᒦᑦᑐᒥᒃ ᔭᐸᒃᓴᑦ 
ᓯᕗᓪᓕᖅᐹᒥᒃ ᓴᓇᔭᐅᕝᕕᒋᓯᒪᔭᖓᓂᒃ. ᑖᓐᓇ ᓴᓇᓯᒪᔭᖓ ᓴᐳᔾᔨᓯᒪᔾᔪᑎᐅᔪᖅ, ᑕᐃᒪᐃᓕᖓᑎᑦᑎᒐᔪᒃᑐᖅ ᓲᓴᓐ 
ᐊᑐᖅᐊᒃᑕᖓ ᓴᓇᔭᓕᒫᒥᓄᑦ, ᐱᔪᒥᓇᕐᓂᖅᓴᐅᓂᖓᓄᑦ ᐊᒻᒪᓗ ᐅᖃᐅᓯᔪᓐᓇᕐᓂᖅᓴᐅᓪᓗᓂ ᑭᑉᐹᕆᒃᑐᑯᑖᒥᒃ 
ᑭᑉᐹᕆᒃᑐᑐᐃᓐᓇᒥᓪᓘᓐᓃᑦ. ᑭᓱᙳᐊᒐᓚᖏᑦ ᔭᐸᒃᓴᒥ ᓵᑦᑑᓪᓗᑎᒃ ᓴᐸᒃᓴᕋᓛᖑᔪᑦ, ᑭᔾᔭᖅᑐᖅᓯᒪᔪᑦ 
ᐋᖅᑭᒃᓯᒪᓪᓗᑎᒃ ᑭᔾᔭᐅᑎᕋᓛᓄᑦ ᐊᒻᒪ ᒥᖅᓱᖅᓯᒪᓪᓗᑎᒃ ᑕᖅᓯᖅᑑᑎᓄᑦ ᐱᐅᔫᓪᓗᑎᒃ ᐅᔾᔨᕐᓇᐅᑎᖏᑦ. 
ᐱᔭᕇᖅᓯᒪᓂᖓ ᐱᐅᔪᓪᓚᕆᒃ ᐊᑭᓐᓇᕐᒥᐅᑕᖅ, 6’ X 3’-ᐸᓘᔪᖅ, ᓲᓴᓐ ᓴᓇᓚᐅᖅᑖᖅ ᑕᖅᑭᓕᒫᐸᓗᒃ 
ᐱᔭᕇᕋᓱᒃᖢᓂᐅᒃ.  

ᓲᓴᓐ ᑭᖑᓂᖓᒍᑦ ᐊᒃᓱᕈᕈᑎᒋᔭᖓ ᐃᓱᒫᓘᑎᒋᓗᓂᐅᒃ ᖃᖓᑕᓂᖅ ᑐᕌᓐᑐᒧᑦ ᕇᔾᔭᐃᓇᒥᑦ, ᓄᓇᒋᔭᖓ ᒫᓐᓇ. 
ᑖᓐᓇ ᓯᕗᓪᓕᖅᐹᕆᓪᓗᓂᐅᒃ ᐊᑯᓂᐅᔪᒃᑯᑦ ᖃᖓᑕᓗᓂ ᐊᕐᕌᒍᓂ 45 ᐊᓂᒍᖅᓯᒪᓕᖅᑐᓂ, ᑭᓯᐊᓂᓕ 
ᐊᓂᒍᐃᓯᒪᔪᖅ ᑲᑉᐱᐊᒋᔭᖓᓂᒃ ᑎᑭᓐᓇᒥ ᑐᕌᓐᑐᒧᑦ, ᒪᓕᒃᖢᑎᒃ ᐸᓂᖏᑦ ᐃᐅᐸᓃ ᐊᒻᒪ ᕋᐃᓇ. ᐱᖓᓱᐃᑦ 
ᐊᓕᐊᓇᐃᒍᓱᓚᐅᖅᑐᑦ ᐅᓪᓗᓄᑦ ᖃᔅᓯᓂᒃ ᓂᐅᕕᕋᕈᓐᓇᕐᓂᖏᓐᓂᒃ ᑕᑯᓐᓈᖅᖢᑎᓪᓗ ᐊᖏᔪᐊᓗᖕᒥ ᓄᓇᓕᖕᒥ. 
ᐃᓅᓯᓕᒫᖓᓂᒃ ᒥᖅᓱᖅᑎᐅᑎᓪᓗᒍ, ᖁᕕᐊᒋᓛᕆᓚᐅᖅᑕᖓ ᓂᐅᕐᕈᓯᒪᑎᓪᓗᒍ ᖃᓕᐹᒃᓴᖅᑖᕐᕕᖕᒧᑦ 
ᓂᐅᕕᕆᐊᖅᑎᓪᓗᒍ, ᕚᐳᕆᒃᓛᓐ-ᒧᑦ. 
 
 

ᒪᐃ 23−ᒥ, ᓲᓴᓐ ᐊᒻᒪ ᐸᓂᖏᑦ ᑎᑭᓚᐅᖅᑐᑦ ᑎᑎᕋᕐᕕᑦᑎᓐᓄᑦ 
ᓴᖅᑭᑦᑎᔭᖅᑐᖅᖢᑎᒃ. ᐃᖅᑲᓇᐃᔭᖅᑏᑦ ᑲᑎᖦᖢᑎᒃ, 
ᓂᕆᐅᒃᐸᓪᓕᐊᓪᓗᑎᓪᓗ ᐊᒻᒪᓗ ᐳᕋᐃᔭᓐᑯᑦ ᓲᓴᓐᑯᒃ 
ᓴᖅᑭᑕᐃᓐᓇᖅᖢᓂᔾᔪᒃ ᓵᓚᖃᐅᓯᖓ ᓴᓇᐅᒐᖅ. ᓴᓇᓯᒪᔭᖓ 

ᓴᖅᑭᔮᑦᑎᐊᖅᑎᑦᑎᔪᖅ ᖃᖅᑲᓂᒃ, ᓂᐱᑦᑕᖅᑐᓕᖅᖢᓂ ᓯᕿᓂᖅ, ᕿᓚᐅᔾᔭᒃᑐᑦ, ᐃᓗᕕᒐᑦ, ᐊᖑᓇᓱᒃᑐᑦ, 
ᕿᒧᒃᓯᖅᑐᑦ, ᑲᑕᔾᔭᖅᑐᑦ, ᐊᒻᒪᓗ ᒪᕐᕉᒃ ᑑᒑᓖᒃ ᐊᕙᓗᖃᖅᖢᓂ ᐹᕙᓐᓛᓐᑯᑦ ᓇᓗᓇᐃᒃᑯᑕᖓᓂᒃ ᐊᐅᐸᖅᑐᖅ 
ᑕᖅᓴᕐᒥᒃ. 
 

ᖁᕕᐊᓲᑎᖄᓂᒃᑎᓪᓗᒋᑦ, ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖏᑦ 
ᐅᖃᖃᑎᖃᓚᐅᖅᑐᑦ ᓲᓴᓐ ᐊᒻᒪ ᐸᓂᖏᓐᓂᒃ, ᐅᐱᑦᑐᒻᒪᕆᐅᓚᐅᖅᑐᑦ 
ᐅᓪᓗᓕᒫᖅ, ᐅᖃᖅᖢᑎᒃ ᐊᓈᓇᖓ “ᐱᓕᕆᕐᔪᐊᖅᓯᒪᓂᖓᓄᑦ 
ᓴᓇᐅᒐᖓᓄᑦ”, ᐃᓚᓪᓗᓂᓪᔪᒃ “ᐱᐅᒻᒪᕆᒃᖢᓂᓪᓗ ᐃᓕᓴᕆᔭᐅᓂᖓᓄᑦ 
ᐃᓕᓴᕆᐅᔭᒋᐊᖃᕐᓂᖓᓄᑦ”. 
 
ᓲᓴᓐ ᐱᕈᖅᓴᔭᐅᓚᐅᖅᑐᑦ ᐊᓈᓇᒥᓂᑦ 
ᐊᓈᓇᑦᑎᐊᒃᑯᒥᓂ/ᐊᑖᑕᑦᑎᐊᒃᑯᒥᓂ, 

ᐅᖃᖅᑐᖅ ᐊᑭᓐᓇᕐᒥᐅᑕᖅ ᐅᓂᒃᑳᖅᑐᑦ ᐅᓂᒃᑳᓂᒃ ᐊᓈᓇᑦᑎᐊᖓᑕ, 
ᓄᓇᓕᖕᓂ ᐊᖓᒃᑯᖅ, ᐅᓂᒃᑳᕆᕙᓚᐅᖅᑕᖏᓐᓂᒃ ᓄᑕᕋᐅᑎᓪᓗᒍ. 
ᒥᖅᓱᖃᑦᑕᐃᓐᓇᐅᔭᖅᑐᑦ ᓂᐅᕐᕈᑎᒋᕙᒃᖢᓂᒋᓪᓗ ᓴᓇᔭᖏᑦ ᑕᐃᒪᙵᓂᑦ 16-
ᓂᑦ ᐅᑭᐅᖃᓕᓚᐅᕋᒥ, ᑭᓯᐊᓂᓕ ᐅᖃᖅᑐᖅ ᑕᑯᓚᐅᓯᒪᙱᓐᓂᖓᓂᒃ 
ᐊᕙᓗᓕᖅᑕᐅᓯᒪᔪᒥᒃ ᓴᓇᐅᒐᖓᓂᒃ, ᐊᒻᒪ ᐃᓄᒋᐊᓂ ᐃᓕᓴᕆᔭᐅᓚᐅᖅᓯᒪᓚᓂ ᑕᐃᒪᓐᓇ.  
 
ᓲᓴᓐ ᐊᑭᓐᓇᕐᒥᐅᑕᑦᑎᐊᕙᖓ ᓴᖅᑭᔮᓪᓚᕆᒃᑐᖅ ᐅᑕᖅᑭᕝᕕᖕᒥ ᑎᑎᕋᕐᕕᑦᑎᓐᓂ, ᐊᒻᒪᓗ 
ᐃᖅᑲᐃᓯᒋᐊᕈᑎᑦᑎᐊᕙᒃ ᐹᕙᓐᓛᓐᑯᑦ ᐱᓂᐊᕐᓂᕋᕈᑎᖏᓐᓄᑦ ᓄᓇᒧᑦ ᐃᓄᖕᓄᓪᓗ ᓄᓇᕗᒻᒥ.  
 
ᑭᓇᑐᐃᓐᓇᐃᑦ ᐹᕙᓐᓛᓐᑯᓐᓂ ᖁᕕᐊᓲᑎᖃᑦᑎᐊᖅᑐᑦ ᓲᓴᓐ ᓴᓇᐅᒐᖓᓂᒃ ᑖᓐᓇ ᐱᐅᔪᐊᓘᓪᓗᓂ 
ᐃᖅᑲᐅᒪᔾᔪᑎᐅᑦᑎᐊᖅᖢᓂ ᓴᓇᐅᒐᖓ.  
 
 
 


